
No ka Mālama ʻia o nā Hoʻopiʻi a ke Kanaka Limahana ʻole no 
kona Hoʻokae ʻia 

He manaʻo aʻoaʻo kō kēia mau kaʻina hana no nā hoʻopiʻi a pau i kaʻa ma lalo o ke Poʻoʻōlelo VI 
o ke Kānāwai Pono Kiwila o ka makahiki 1964, ʻāpana 504 o ke Kānāwai Hoʻopulapula o ka 
makahiki 1973, ke Kānāwai Hoʻokae Kūlana Makahiki o ka makahiki 1975, ʻāpana 13 o ke 
Kānāwai Pekelala Kāohi Hoʻohaumia Wai o ka makahiki 1972, a me ke Poʻoʻōlelo IX o nā 
Pākuʻi Hoʻololi Hoʻonaʻauao o ka makahiki 1972, 40 Papa Kānāwai Pekelala (C.F.R.) 7.100 (Ka 
Hōʻole o ka Hoʻomakaʻu ʻana a me ka ʻImi Mākaia), a me kekahi mau kānāwai (nā “Kānāwai”) 
pili i kekahi papahana a hana a ka ʻOihana Mahi ʻAi o ka Mokuʻāina ʻo Hawaiʻi (“HDOA”), a 
me kona mau mea kūkā, limahana kūmau ʻole o waho, a me nā pāʻoihana e kūʻai ana i ka hua o 
kāna mau hana. Ma ʻō aku o kēia mau kaʻina hana, he pono kō ka mea hoʻopiʻi e waiho i 
hoʻopiʻi kūhelu i mua o kekahi mau ʻOihana Mokuʻāina a Pekelala ʻē aʻe, a i mua paha o kekahi 
loio pilikino no nā hoʻopiʻi i pili i ka hoʻokae.  
 
ʻAʻole e keʻakeʻa a hoʻopupū paha kēia mau kaʻina hana i kā ka HDOA hana hoʻokele a hoʻokō 
kānāwai ʻana ma ka hana ʻana i palapala ʻae, kau kānāwai, a hoʻokō kānāwai. ʻAʻole hoʻi pili 
kēia mau kulekele i ka hai ʻana i nā limahana hou a me nā hana hou i ke keʻena.  ʻAʻole ʻo kēia 
mau kaʻina hana he pani no ka hoʻopiʻi kūʻē ʻana ma kahi o nā kuleana ma mūli o ka kānāwai e 
pili ana i nā kānāwai ʻahaʻōlelo pono no ke kāohi ʻana e ka HDOA. 
 
He hōʻano hou kēia Kaʻina Hana Hoʻopiʻi Limahana ʻole i nā kulekele a me nā kaʻina hana, e 
laʻa nā palapala hoʻopiʻi, a ma o ia mea e hoʻoponopono ai ka ʻOihana Maha ʻAi o ka Mokuʻāina 
Hawaiʻi i nā hoʻopiʻi a ka poʻe limahana ʻole no ka hoʻokae ʻia i waiho ʻia i mua o ia Keʻena. I 
pani piha kēia no kekahi ʻano kaʻina hana hoʻopiʻi i pili i ke kanaka limahana ʻole no ka hoʻokae 
ʻia, a me nā palapala hoʻopiʻi a pau i loaʻa ma mua. 
 
I. KAʻINA HANA NO KA WAIHO ʻANA I HOʻOPIʻI NO KA HOʻOKAE ʻIA 

 
(1) ʻO kēia kulekele, no ka poʻe limahana ʻole wale nō i pā i kekahi mau manaʻo hoʻoholo 

o ka HDOA. ʻO kekahi kanaka limahana ʻole i kūpono kona ʻano a i manaʻo ua hoʻokae 
ʻia e ka HDOA no kona lāhui, ke ʻano o kona ʻili, kona ʻāina, ka nui o kona kūlana 
makahiki, ke kīnānā, kona keka, a mea like i kaʻa ma lalo o ka malu o kekahi kānāwai 
pekelala a mokuʻāina paha, a i hoʻomakaʻu a i ʻaʻe ʻia paha kona mau pono, ua hiki ke 
waiho i palapala hoʻopiʻi i ka luna kūikawā ʻo Morris Atta he Hoʻolaukaʻi Hihia 
Hoʻokae o ka HDOA ma 1428 S. King St., Honolulu, HI 96814. E hoʻoili i ka Palapala 
Hoʻopiʻi Hoʻokae ma kēia loulou pūnaewele: 
http://hdoa.hawaii.gov/blog/main/discriminationcomplaints/ 

 
(2) E waiho ʻia nā hoʻopiʻi kūhelu he kanaiwa (90) lā ma hope o ka wā i hoʻokae hope ʻia 

ai paha ke kanaka, a i ʻole ka lā i maopopo ai ia hana hoʻokae i ka/nā mea nāna ka 
hoʻopiʻi, a i ʻole inā ka hoʻokae ʻana ua paʻa, i ka lā i kū ai ia hana a i ʻole ka wā hope i 
ʻike ʻia ai ia ʻano hana. 

https://hdoa.hawaii.gov/wp-content/uploads/2018/05/HDOA-Title-VI-Discrimination-Complaint-Form-9-16-19.pdf

(3) Ma ka palapala nō e hoʻouna ʻia ai ka hoʻopiʻi, me ka pūlima pū ʻia i ka/nā mea nāna ka 

hoʻopiʻi.  E maopopo leʻa na wai ia hoʻopiʻi ma ka hōʻike ʻana aku i ka: 
 

a. Inoa piha o ka mea nāna ka hoʻopiʻi, kona ʻike hoʻokaʻaʻike, kona wahi noho, 
kūlanakauhale, mokuʻāina, helu kuhi, helu kelepona, a me kona helu leka uila (inā 
loaʻa); 

b. E ʻike pū ʻia inā he loio kā ka mea hoʻopiʻi, a inā pēlā, e hōʻike ʻia kō kāna loio 
ʻike hoʻokaʻaʻike e like me ka inoa piha, helu noho, kūlanakauhale, mokuʻāina, 
helu kuhi, helu kelepona, a me kona helu leka uila (inā loaʻa); 

c. E hōʻike ʻia ke ʻano o ka hala ponoʻī i lawe ʻia i puka mai ai ka hoʻopiʻi; 
d. A pēia pū kekahi hōʻike manaʻo lāliʻi no ka hana i ʻike ʻia i manaʻo ai ka mea 

hoʻopiʻi he hoʻokae;  
e. Ka lā i ʻike ʻia ai paha ia hoʻokae ʻana, a i ʻole nā lā a pau i ʻike ʻia ai (e ka hōʻike 

pū i ka lā hope loa) inā ua mau ia hoʻokae ʻana no kekahi wā;  
f. E wehewehe pono ʻia ka pā ʻino o ke kanaka i ia hoʻokae ʻana a i ʻole e hoʻokae 

paha ana; a 
g. A e wehewehe pono ʻia ka/nā kānaka nāna paha i lawe i ia mau hala e pili ana i ka 

hoʻokae ʻana. 
 
(4) E lawe lima ʻia a i ʻole e leka ʻia ka palapala hoʻopiʻi i ke keʻena o ka Luna Hoʻokele o 

ka HDOA ma 1428 S. King St., Honolulu, HI 96814, a i ʻole e leka uila ʻia ma: 
hdoa.titlevi@hawaii.gov. E hoʻouna kelepaʻi i: (808) 973-9613. 

 
(5) Inā hoʻouna ʻia ka hoʻopiʻi ma o ke kelepaʻi a i ʻole ma o leka uila, e hoʻouna pū ʻia 

kekahi palapala paʻa i pūlima ʻia.  E ʻae ʻia ana ka loaʻa mai ʻana o ke kope leka uila a 
he kelepaʻi paha, ʻaʻole naʻe e nānā piha ʻia a hōʻea mai ka palapala kumu i pūlima ʻia 
ma ka leka i ke Keʻena o ke Poʻo o ka HDOA.     

 
(6) Inā ʻaʻole hiki i ka mea hoʻopiʻi ke waiho i hoʻopiʻi ma ke ʻano he palapala, a i ʻole ua 

pono ke kōkua ʻia no ka maopopo ʻole o ka ʻōlelo Pelekānia a no kekahi kīnānā paha, 
akā mau nō kona makemake e hoʻopiʻi i kekahi hana hoʻokae paha, ua hiki nō ke waiho 
i hoʻopiʻi ma ka leo i ka Luna Hoʻokele o ka māhele Hoʻokae ma ke kelepona ʻana aku 
i ke keʻena HDOA ma: (808) 973-9560.   

 
(7) E palapala ʻia nā hoʻopiʻi i leo ʻia a hoʻouna ʻia kekahi kope i ka/nā mea hoʻopiʻi no ka 

hōʻoia a pūlama ʻia ma mua o ka ʻae ʻia o ia hoʻopiʻi.  E ʻae ʻia ana he hoʻopiʻi ma o ke 
kelepona, ʻaʻole naʻe e maliu piha ʻia a hōʻea mai ka palapala kumu (i ʻāpono a i 
pūlima ʻia na ka mea hoʻopiʻi) ma ka leka i ke Keʻena o ke Poʻo o ka HDOA. 

 
(8) Ma ke noi e hoʻolako manuahi ai ka HDOA i nā lawelawe māhele ʻōlelo no ka poʻe 

hiki ʻole ke kamaʻilio ma ka ʻōlelo Pelekānia.  ʻAe ʻia ke kōkua ʻia ʻana o ka poʻe 
maopopo ʻole i ka ʻōlelo Pelekānia ma ka hoʻopihapiha ʻana i ka palapala hoʻopiʻi. Na 
ka mea nāna ia hoʻopiʻi naʻe ia palapala e pūlima o ke kanaka e hoʻohalahala ai. 

mailto:hdoa.titlevi@hawaii.gov

(9) E hōʻoia a hoʻomaopopo aku ka HDOA no ka loaʻa o kekahi hoʻopiʻi ma hope o ʻumi 

(10) lā ma hope o ka hōʻea ʻana mai o ka palapala. Na ka  Hoʻolaukaʻi Hihia Hoʻokae o 
ka HDOA  e nānā i ka palapala hoʻopiʻi, hoʻomaopopo i ka māhele nona paha ka hewa, 
a e hōʻoia i ka makemake o ka mea hoʻopiʻi e hoʻomau.   

 
(10) I loko o kanakolu (30) lā o ka hōʻoia ʻana i ka loaʻa o ka palapala hoʻopiʻi, e 

hoʻomaopopo aku ka HDOA i ka mea nāna ia hoʻopiʻi inā ua lawa ka ʻike o ia palapala 
e hoʻomaka ai he hoʻokolo kūhelu e ka HDOA i ke kumu hoʻopiʻi.  Inā pēlā, e 
hoʻomaopopo hou aku ka HDOA i ka mea hoʻopiʻi inā e hoʻokolokolo piha ka HDOA, 
a i ʻole inā e hele aku ka mea hoʻopiʻi i kekahi ʻoihana ʻokoʻa aku no ka hoʻokolo ʻana. 

 
(11) ʻAʻole e hoʻomakaʻu, ʻōlelo hoʻoweliweli aku, a hoʻokae aku ka HDOA i kekahi 

kanaka a hui paha me ka manaʻo e hoʻolalau i kekahi pono ma lalo o nā kānawai 
hoʻokae pekelala, a i ʻole i kekahi kanaka no kona waiho ʻana i palapala hoʻopiʻi a 
hōʻike manaʻo ʻana paha, a me kona komo ʻana i kekahi hoʻokolo, ʻaha, a pēlā aku i pili 
i nā kānāwai hoʻokae pekelala, a i ʻole inā ua kūʻē ia kanaka i kekahi ʻano hana i pāpā 
ʻia ma lalo o ia mau kānāwai pekelala e pili ana i hoʻokae.  ʻAʻole e hoʻomakaʻu, ʻōlelo 
hoʻoweliweli aku, a hoʻokae aku kekahi limahana o ka HDOA i kekahi kanaka a hui 
paha me ka manaʻo e hoʻolalau i kekahi pono ma lalo o nā kānawai hoʻokae pekelala, a 
i ʻole i kekahi kanaka no kona waiho ʻana i palapala hoʻopiʻi a hōʻike manaʻo ʻana 
paha, a me kona komo ʻana i kekahi hoʻokolo, hōʻike manaʻo, a pēlā aku i pili i nā 
kānāwai hoʻokae pekelala, a i ʻole inā ua kūʻē ia kanaka i kekahi ʻano hana i pāpā ʻia 
ma lalo o ia mau kānāwai. ʻAʻole hoʻi e kākoʻo ʻia ia ʻano hana i ka HDOA. ʻO ka ʻimi 
mākaia kekahi mea i pāpā loa ʻia ma lalo o kēia kulekele a me ke kānāwai, a e hōʻike 
koke ʻia aku i ka Hoʻolaukaʻi Hihia Hoʻokae o ka HDOA me ke kaʻulua ʻole. 

 
(12) No ke noi ʻana i kōkua māhele ʻōlelo a lawelawe kīnānā e hoʻopihapiha ai i ka palapala 

hoʻopiʻi, e kelepona aku i ke ke keʻena o ka Luna Hoʻokele o ka HDOA ma  
(808) 973-9560 a i ʻole e leka uila aku iā: 
hdoa.info@hawaii.gov. E ʻae mai i wā e hoʻolako aku ai ka HDOA i ia mau lawelawe 
ʻana. 

 
(13) No nā hoʻopiʻi a ka poʻe limahana o ka ʻOihana Mahi ʻAi o ka Mokuʻāina ʻo Hawaiʻi, e 

kelepona aku i ke: Keʻena Limahana HDOA ma (808) 973-9481 a i ʻole e leka uila aku 
iā: hdoa.hr@hawaii.gov. 

 
 
 

II. KŌ KA MĀLAMA ʻANA I KA HOʻOKOLO ʻANA I NĀ HOʻOPIʻI NO KA HOʻOKAE ʻIA 
 

(1) Na ka HDOA e hoʻoholo inā he kūpono ke paneʻe ʻia aku ka hoʻopiʻi i kekahi ʻoihana 
ʻokoʻa aku o waho i kōkua ma ka hoʻokolo ʻana.  

mailto:hdoa.info@hawaii.gov
mailto:hdoa.hr@hawaii.gov

(2) ʻO kō ka HDOA Hoʻolaukai Hihia Hoʻokae, he hoʻokahi haneli kanawalu (180) lā e 

hoʻokolo ai i ka hoʻopiʻi, koe inā hoʻoholo ʻia he pohihihi loa a e pono ana kekahi wā 
hou aʻe. Inā hoʻolōʻihi ʻia ka wā hoʻokolo ma mua o ka hoʻopuka ʻana i palapala 
hoʻokō, e hoʻomaopopo ʻia ka mea hoʻopiʻi i ka nui lā e pono ai a pau ka hoʻokolo 
ʻana. 

 
(3) Ma ka “Nānā Pono i nā Hōʻike” e hōʻoiaʻiʻo ʻia ai nā hoʻopiʻi a ka poʻe limahana ʻole 

no kona hoʻokae ʻia.  No ka ʻāhewa ʻia, ma ia nānā pono ʻana i nā hōʻike, pono e ʻike 
leʻa ʻia he papaha nui (he 50% a ʻoi paha) ua hana hewa ka HDOA i kekahi hana 
hoʻokae. 

 
(4) Inā ua pono kekahi ʻike hou aʻe e hoʻoholo ai i ka manaʻo hoʻoholo, e hoʻohui paha ka 

Hoʻolaukai Hihia Hoʻokae o ka HDOA me ka/nā mea nāna ka hoʻopiʻi.  He kanakolu 
(30) wale nō lā e pane ai a e hoʻouna aku ai ka/nā mea hoʻopiʻi i kekahi ʻike hou aku i 
noi ʻia e ka Hoʻolaukaʻi Hihia Hoʻokae o ka HDOA.  Inā ʻaʻole hoʻohui ka/nā mea 
hoʻopiʻi me ka Hoʻolaukai Hihia Hoʻokae HDOA, a ʻaʻole hoʻi hoʻouna ʻia nā ʻike i noi 
ʻia i loko o kanakolu (30) lā, hiki ke pani ʻia ka hoʻokolo ʻana i ia hihia hoʻokae e ka 
Hoʻolaukai Hihia Hoʻokae HDOA.  Ua hiki hoʻi ke pani ʻia ka hoʻokolo ʻana i ia hihia 
hoʻokae inā ʻaʻole makemake ka/nā mea hoʻopiʻi e hoʻomau aku. 

 
(5) Aia a pau ka hoʻokolo ʻana, a laila e hoʻomaopopo ʻia nā ʻaoʻao ʻelua no ka ʻōlelo 

hoʻoholo.    E kākau ʻia he leka e hōʻuluʻulu ana i ka loaʻa o ka hoʻokolo ʻana, a inā ua 
ʻaʻe ʻia nō kō ka HDOA kulekele hoʻokae.  Ke loaʻa ʻole kekahi ʻōlelo hoʻoholo, e 
hoʻomaopopo ʻia nā ʻaoʻao ʻelua pēia a no ke pani ʻia o ka hoʻokolo hihia.  Inā 
hoʻoholo ʻia ua ʻaʻe ʻia nō ke kulekele, e hoʻomaopopo ʻia nā ʻaoʻao ʻelua pēia, a e 
hoʻokū ʻia ana ia mau hana hoʻokae.  E hoʻomaopopo ʻia ka mea hoʻopiʻi i ka hiki ʻana 
iā ia ke ʻimi i kekahi ʻano ala ʻokoʻa aʻe e loaʻa ai ka uku pānaʻi. 

 
(6) No ka mea hoʻopiʻi i hauʻoli ʻole i ka ʻōlelo hoʻoholo o kō ka HDOA Hoʻolaukaʻi 

Hihia Hoʻokae, ua hiki ke waiho i palapala hoʻopiʻi me ke Komisina Pono Kiwila o 
Hawaiʻi ma (808) 586-8636, a i ʻole e hoʻouna leka uila iā 
DLIR.HCRC.INFOR@hawaii.gov.     

 
III.  KŌ KA HDOA KAʻINA HANA I KA HOʻOKOLO ʻANA I NĀ HOʻOPIʻI NO KA 

HOʻOKAE ʻIA E NĀ LIMAHANA KŪMAU ʻOLE O KA HDOA 
 

(1) ʻO ka HDOA, e hoʻokolo ia i nā hoʻopiʻi i kona mau limahana kūmau ʻole o waho (like 
me nā mea kūkā, limahana kūmau ʻole o waho, a me nā pāʻoihana e kūʻai ana i ka hua o 
kāna mau hana) o ka HDOA.  

(2) ʻO nā hoʻopiʻi ʻana i ka HDOA nā limahana kūmau ʻole o waho (like me nā mea kūkā, 
limahana kūmau ʻole o waho, a me nā pāʻoihana e kūʻai ana i ka hua o kāna mau hana), 
e noho luna ka HDOA ma ka hoʻokolo a me ka hoʻoholo i ka hihia. 

 
(3) E hahai ana ka HDOA i KŌ KA HDOA KAʻINA HANA NO KA HOʻOKOLO ʻANA I 

NĀ HOʻOPIʻI NO KA HOʻOKAE ʻIA ma ka Māhele II. 
 

 
IV. KE KAʻINA HANA NO KA HOʻOKOLO ʻANA O KEKAHI ʻOIHANA O WAHO I NĀ 

HOʻOPIʻI NO KA HOʻOKAE ʻIA 
 

(1) Aia i ka HDOA ke koho o ka paneʻe aku i nā hoʻopiʻi i ka HDOA i kekahi ʻoihana o 
waho i kōkua ma ka hoʻokolo ʻana i ka hihia.  Inā kōkua kekahi ʻoihana o waho, aia nō 
ke kuleana o ka mālama ʻana i ke kaʻina hana hoʻopiʻi i ka HDOA. 
 

(2) Na ka Hoʻolaukaʻi Hihia Hoʻokaeo ka HDOA e koho a hoʻomaopopo i kekahi ʻoihana 
o waho no ka hoʻopiʻi ʻia o ka HDOA no kekahi kumuhana pili i ka hoʻokae ʻia i loko o 
kanahikukūmālua (72) hola, ʻo ia hoʻi, he ʻekolu (3) lā ma hope o ka loaʻa o ka palapala 
hoʻopiʻi.  Na ka ʻoihana o waho e hahai ana i kō ka HDOA kaʻina hana i ka hoʻopiʻi a 
me ka hoʻokolo ʻana.   

 
(3) No nā hoʻopiʻi i waiho ʻia i mua o ka HDOA a i paneʻe ʻia aku a loaʻa i kekahi ʻoihana 

o waho, he hoʻokahi haneli kanawalu (180) lā kō ka HDOA e hoʻokolo ai i ka hihia, 
koe inā hoʻolōʻihi ʻia ka wā no ka pohihihi o ka hihia.  Inā hoʻolōʻihi ʻia ka wā 
hoʻokolo ma mua o ka hoʻopuka ʻana i palapala hoʻokō, e hoʻomaopopo leka ʻia ka 
mea hoʻopiʻi e ka HDOA no ka nui lā e pono ai a pau ka hoʻokolo ʻana.   
 

(4) Ma ka “Nānā Pono i nā Hōʻike” e hōʻoiaʻiʻo ʻia ai nā hoʻopiʻi a ka poʻe limahana ʻole 
no kona hoʻokae ʻia.  No ka ʻāhewa ʻia, ma ia nānā pono ʻana i nā hōʻike, pono e ʻike 
leʻa ʻia he papaha nui (he 50% a ʻoi paha) ua hana hewa ka HDOA i kekahi hana 
hoʻokae. 
 

(5) Inā ua pono kekahi ʻike hou aʻe e paʻa ai ka manaʻo hoʻoholo, e hoʻohui paha ka 
ʻoihana o waho me ka/nā mea nāna ka hoʻopiʻi.  He kanakolu (30) wale nō lā e pane ai 
a e hoʻouna aku ai ka/nā mea hoʻopiʻi i kekahi ʻike hou aku i noi ʻia e ka mea nāna e 
hoʻokolo ana i ka hihia.  Inā ʻaʻole hoʻohui ka/nā mea hoʻopiʻi me ka mea nānā e 
hoʻokolo ana, a ʻaʻole hoʻi i hoʻouna ʻia nā ʻike i noi ʻia i loko o kanakolu (30) lā, e 
hoʻomaopopo ana ka ʻoihana o waho i ka HDOA, a hiki ke pani ʻia ka hoʻokolo ʻana i 
ka hihia e ka HDOA.  Ua hiki hoʻi ke pani ʻia ka hoʻokolo ʻana i ia hihia hoʻokae inā 
ʻaʻole makemake ka/nā mea hoʻopiʻi e hoʻomau aku.   

 
(6) Aia a pau ka hoʻokolo ʻana, hoʻopuka ʻia he palapala hōʻike, a ʻāpono ʻia e ka HDOA, 

na ka HDOA e kākau he leka e hōʻuluʻulu ana i ka loaʻa o ka hoʻokolo ʻana, a inā ua 
ʻaʻe ʻia nō kō ka HDOA kulekele hoʻokae.  Ke loaʻa ʻole kekahi ʻōlelo hoʻoholo, e 

hoʻomaopopo ʻia nā ʻaoʻao o ka mea hoʻopiʻi, a e pani ʻia ka hoʻokolo ʻana i ka hihia.  
Inā hoʻoholo ʻia ua ʻaʻe ʻia ke kulekele, e hoʻomaopopo ʻia nā ʻaoʻao o ka mea hoʻopiʻi 
e ka HDOA, a e hoʻokū ʻia ana ia mau hana hoʻokae.  E hoʻomaopopo ʻia ka mea 
hoʻopiʻi i ka hiki ʻana iā ia ke ʻimi i kekahi ʻano ala ʻokoʻa aʻe e loaʻa ai ka uku pānaʻi.  

 
(7) No ka mea hoʻopiʻi i ʻoluʻolu ʻole i kō ka HDOA ʻōlelo hoʻoholo, ua hiki ke waiho i 

palapala hoʻopiʻi me ke Komisina Pono Kiwila o Hawaiʻi ma (808) 586-8636, a i ʻole e 
hoʻouna leka uila iā DLIR.HCRC.INFOR@hawaii.gov. 

 
Paʻa ka manaʻo o ka ʻOihana Mahi ʻAi o ka Mokuʻāina o Hawaiʻi e kōkua i ka poʻe ma ka 
lawelawe ʻana iā lākou.  No ke noi ʻana i kōkua māhele a unuhi ʻōlelo, a me nā lawelawe a 
kōkua keu o kēlā ʻano kēia ʻano, e kelepona aku i ke keʻena o ka Luna Hoʻokele o ka HDOA ma 
(808) 973-9560 a i ʻole e leka uila aku iā hdoa.info@hawaii.gov. E ʻae mai i wā e hoʻolako aku 
ai ka HDOA i ia mau lawelawe ʻana. 
 
  

mailto:hdoa.info@hawaii.gov

 Hawai‘i Department of Agriculture 
 1428 S. King Street 
 Honolulu, Hawaii 96814  
 Kelepona: (808) 973-9560 • KELEPAʻI: (808) 973-9418  
 Leka Uila:  hdoa.titleVI@hawaii.gov 
 

Palapala Hoʻopiʻi no ka Hoʻokae ʻia o ke Kanaka Limahana ʻole  

Māhele I: 
Inoa o ka Mea Hoʻopiʻi (Inoa mua a Hope):   
Helu wahi noho: 
Kelepona (Hale): Kelepona (Hana): 
Helu Leka Uila: 

 

Kōkua kīnānā? 
 Huapalapala nui ☐ ʻAukiō ☐ 
 TDD ☐ Mea ʻokoʻa aku ☐ 

Māhele II: 
He ʻelele kō ka mea hoʻopiʻi?  ʻAe* ☐ ʻAʻole ☐ 
*Inā “ʻae” ʻoe i kēia nīnau, e palapala mai i ka ʻike e hoʻohui ai mākou me ia ʻelele. 
Inoa o ka ʻelele (inoa mua a hope):   

 Helu wahi noho: 
Kelepona (Hale): Kelepona (Hana): 

Helu Leka Uila: 
E hōʻoia i kou ʻae aku i ia ʻelele e kū nou ma kēia hihia.  

☐ ʻAe 
 

☐ ʻAʻole 

Māhele III: 
Manaʻo au ua hoʻokae ʻia au no koʻu (e koho i nā mea pili i kou hoʻokae ʻia): 

  Lāhui ☐ ʻIli ☐ Ka ʻāina nona au ☐ Keka ☐ Kūlana makahiki ☐ 
  Kīnānā ☐ Mākaia ☐ Mea ʻokoʻa aʻe ☐_____________________________. 
   
  Ka lā i manaʻo ai ʻoe ua hoʻokae ʻia: (Mahina, Lā, Makahiki):  ______________________ 
Ua aha ʻia ʻoe a no ke aha ia mea he hoʻokae? E wehewehe me ka mōakāka e like me ka 
mea hiki.  Hōʻike mai i nā kānaka a pau i komo ma ia hihia.  E hōʻike pū mai i ka inoa o 
ka/nā kānaka i hoʻokae iā ʻoe (inā maopopo) a pēia pū ka inoa o kekahi (mau) kanaka i ʻike 
maka i ia hoʻokae ʻana.  Inā ʻaʻole lawa ka lumi, e pākuʻi i kekahi pepa hou aku. 

Māhele III (hoʻomau ʻia): 

Māhele IV: 
E wehewehe pono ʻia ka ʻeha ma muli o ia hoʻokae ʻana.  Inā ʻaʻole lawa ka lumi, e kākau iā 
hope o kēia pepa a i ʻole e pākuʻi i kekahi pepa hou aku. 

Māhele V: 
 E hōʻike mai i nā ʻaoʻao a pau i pā i ia hana hoʻokae a i ʻole i pā i ia hana hoʻokae paha. 

Māhele VI: 
Ua waiho mua ʻoe i palapala hoʻopiʻi i mua o kēia ʻoihana?  

☐ ʻAe 
 

☐ ʻAʻole 

Inā ua ʻae ʻoe, e hōʻike mai no ia hoʻopiʻi mua āu. 

Māhele VII: 
Ua waiho ʻoe i kēia hoʻopiʻi i mua o kekahi ʻoihana Pekelala, Mokuʻāina, Kūloko, a i ʻole i 
mua o kekahi ʻAha Hoʻokolokolo Pekelala a Mokuʻāina paha? 
  ☐ ʻAe ☐ ʻAʻole 
Inā ua ʻae ʻoe, e hōʻike mai i ka mea hea: 
ʻOihana pekelala:  
ʻAha Hoʻokolokolo Pekelala:  
ʻAha Hoʻokolokolo Mokuʻāina: 
ʻOihana mokuʻāina: 
ʻOihana kūloko: 

 
 
 
 
    

 

Inā ua ʻae ʻoe, e kākau mai i ka inoa a me ka ʻike hoʻokaʻaʻike o kekahi kanaka o ia 
ʻoihana/ʻaha hoʻokolokolo i waiho ʻia ai ka hoʻopiʻi. 

Inoa:  
Kūlana: 
ʻOihana: 
Helu wahi noho: 
Kelepona: 
Māhele VIII: 
Inoa o ka ʻoihana i hoʻopiʻi ʻia: 
Inoa o ke kanaka i hoʻopiʻi ʻia: 
Kūlana: 
Wahi: 
Helu kelepona (inā loaʻa): 

 
 

Ua hiki iā ʻoe ke pākuʻi i kekahi palapala a i ʻike hou aku āu e manaʻo nei ua pili i kāu hoʻopiʻi.  
Koi ʻia kou pūlima a me ka hōʻike i ka lā ma lalo nei. 
 
 
 

_________________________________ 
Pūlima o ka mea hoʻopiʻi Lā 

E hele kino mai a e waiho i kēia palapala i ka helu wahi ma lalo nei, a i ʻole e leka i kēia 
palapala i ka:  

 
Hawai‘i Department of Agriculture 
1428 S. King Street, Honolulu, HI 96814 

 
Hoʻolaukaʻi Hihia Hoʻokae, (808) 973-9560, hdoa.titlevi@hawaii.gov   

  
Ua loaʻa nō he palapala hoʻopiʻi ma ka pūnaewele i:  
 
http://hdoa.hawaii.gov/blog/main/discriminationcomplaints/ 

 
No nā hoʻopiʻi a ka poʻe limahana o ka ʻOihana Mahi ʻAi o ka Mokuʻāina 
o Hawaiʻi, e kelepona aku i ke:  Keʻena Limahana HDOA ma  
(808) 973-9481 a i ʻole e leka uila aku iā: hdoa.hr@hawaii.gov. 
 
Paʻa ka manaʻo o ka HDOA e kōkua i ka poʻe ma ka lawelawe ʻana iā lākou.  No ke noi 
ʻana i kōkua māhele a unuhi ʻōlelo, a me nā lawelawe a kōkua keu o kēlā ʻano kēia ʻano, 
e kelepona aku i ke keʻena o ka Luna Hoʻokele o ka HDOA ma (808) 973-9560 a i ʻole e 
leka uila aku iā hdoa.info@hawaii.gov. E ʻae mai i wā e hoʻolako aku ai ka HDOA i ia 
mau lawelawe ʻana. 

